
	1. [bookmark: _Hlk178068528]ՀՀ տարածքային կառավարման և ենթակառուցվածքների նախարարություն
	07.01.2025 թ.

	
	N ԴԽ/17.2/77-2025

	1. «Հայաստանի Հանրապետության ծագման ԵԱՏՄ ԱՏԳ ԱԱ 7206 (բացի 7203 ապրանքային դիրքի երկաթից), 7207, 7224, 7403, 7601, 7603 ապրանքային դիրքի ծածկագրերին դասվող ապրանքների Հայաստանի Հանրապետությունում իրացման աջակցության ծրագիրը հաստատելու մասին» Հայաստանի Հանրապետության կառավարության որոշման նախագծի վերաբերյալ ՀՀ ՏԿԵՆ պետական գույքի կառավարման կոմիտեն առաջարկություններ և դիտողություններ չունի։
	Ընդունվել է։

	2. ՀՀ ֆինանսների նախարարություն
	13.01.2025 թ.

	
	N 01/9-2/48-2025

	1. Հիմնավորման համաձայն վերոնշյալ նախագծի ընդունումը  հնարավորություն կտա բացառել մետալուրգիական և մետաղամշակման ոլորտի տնտեսվարողների ֆինանսական հնարավոր ռիսկերը՝ խթանել Հայաստանի համար ռազմավարական համարվող սև և գունավոր մետաղների վերամշակման խորացումը, ինչը կնպաստի արտերկրից ներմուծման կրճատմանը, առավել բարձր ավելացված արժեքով տեղական ապրանքների արտադրության զարգացմանը և նոր աշխատատեղերի ստեղծմանը։
Նման պարագայում պարզաբանման անհրաժեշտություն ունի՝
· ՀՀ-ում վերամշակման նպատակով ՀՀ ծագման ապրանքների իրացման յուրաքանչյուր տոննայի համար 8 հազ․ դրամի չափով աջակցության տրամադրումը «Պետական տուրքի մասին օրենքում լրացումներ և փոփոխություն կատարելու մասին» օրենքի (07.02.2024թ. N ՀՕ-85-Ն) ընդունմամբ պայմանավորելը (Օրենքի փոփոխությամբ նախատեսվում է կիսաֆաբրիկատներ համարվող սև և գունավոր մետաղների որոշ պարզ արտադրատեսակների արտահանման գործունեությունը սահմանել որպես լիցենզավորվող, իսկ լիցենզիաների տրամադրման համար գանձել պետական տուրք)։ Արդյունքում ստացվում է, որ արտահանման համար սահմանվել է պետական տուրք, մինչդեռ աջակցությունը նախատեսվում է տրամադրել ՀՀ-ում վերամշակման նպատակով իրացման յուրաքանչյուր տոննայի համար։
· Նախագծով հաստատվող կարգի համաձայն՝ հումքի ձեռքբերման համար և պահեստում ապրանքի պահպանման համար նույն կազմակերպությունը կարող է ստանալ 2 տարբեր վարկեր մինչև 7․5 մլրդ դրամի չափով։ Բացի այդ Նախագծով հաստատվող կարգի համաձայն նույն կազմակերպությունը հումքի օտարման դեպքում 1 տոննայի հաշվով կարող է ստանալ 8 հազ․ դրամ փոխհատուցում։ Մինչդեռ կարծում ենք, որ անհրաժեշտ է կիրառել որոշակի սահմանափակումներ, որպեսզի կազմակերպությունները օգտվեն աջակցության կոնկրետ տեսակից։
Հետևաբար առաջարկում ենք առավել հիմնավորված ներկայացնել վերոնշյալ փոփոխությունների իրականացման անհրաժեշտությունը՝ հաշվի առնելով նաև այն, որ Նախագծով հստակեցված և հիմնավորված չէ, թե ինչ սկզբունքով է ընտրվել իրացման յուրաքանչյուր տոննայի համար սահմանաչափը:
	Ընդունվել է։
Միաժամանակ, հարկ է նշել, որ հումքի օտարման դեպքում փոխհատուցման տրամադրման ծրագիրը և հումքի ձեռքբերման համար փոխհատուցման ծրագրերը տարբեր գործիքներ են։ Հարկ է նաև նշել, որ գործիքներից մեկը վերաբերում է այն տնտեսվարողներին, որոնք ապրանքը արտադրել են և պետք է իրացնեն տեղական շուկայում, իսկ երկրորդ գործիքը վերաբերում է այն տնտեսվարողներին, որոնք ձեռք են բերում հումք վերամշակման նպատակով։ Հարկ է նշել, որ վերջիններս կարող են ձեռք բերել ջարդոն և իրենք կազմակերպեն արտադրություն։
Ուստի նշված գործիքներով խրախուսվում են տնտեսվարողների փոխգործունեությունը։ 
Միաժամանակ հարկ է նշել, որ Նախագծերը լրամշակվել են, որի արդյունքում պահեստում ապրանքի պահպանման համար տրամադրվող օժանդակության գործիքը այլևս չի նախատեսվում։

	2. Նախագծի հիմնավորմամբ ներկայացված չէ նաև ծրագրի իրականացման համար պետական բյուջեից պահանջվող ծախսերի չափը՝ մանրամասն հաշվարկ-հիմնավորումներով, ֆինանսավորման չափերի հաշվարկման հիմքերով և իրականացված կանխատեսումներով:
Ընդ որում Նախագծի 2-րդ կետով հանձնարարվում է Էկոնոմիկայի նախարարին՝ որոշումն ուժի մեջ մտնելուց հետո մեկամսյա ժամկետում ՀՀ վարչապետի աշխատակազմ ներկայացնել ««Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում վերաբաշխում և «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» N -Ն որոշման նախագծում համապատասխան փոփոխություններ և լրացումներ կատարելու մասին» ՀՀ կառավարության որոշման նախագիծ:
Այս կապակցությամբ հայտնում ենք, որ 2025թ. պետական բյուջեի մասին օրենքն ընդունվել է 04.12.2024թ., ՀՀ կառավարության «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» N 2060-Ն որոշումն ընդունվել է 27.12.2024թ.։ ՀՀ 2025թ. պետական բյուջեով արդեն իսկ սահմանված են ոլորտին հատկացվելիք ծախսերն իրենց արդյունքային ցուցանիշներով:
Հետևաբար ֆիսկալ սահմանափակումներից ելնելով՝ առաջարկում ենք նոր պարտավորություններ ստանձնելուց առաջ, դրանք առաջնահերթ համարելու պարագայում,  վերանայել մարմնի 2025թ. պետական բյուջեով նախատեսված ծախսային առաջնահերթությունները՝ համապատասխան չափով նվազեցնելով վերջինիս հատկացվող ոչ առաջնահերթ միջոցառումներին տրամադրվող հատկացումները, ինչպես նաև ներկայացնել համապատասխան ծախսերի հաշվարկ-հիմնավորումները:
	Ընդունվել է ի գիտություն։

Հարկ է նշել, որ օժանդակության տրամադրման համար անհրաժեշտ գումարների  աղբյուրը կդիտարկվի նաև ոլորտին արդեն իսկ հատկացված ֆինանսավորման շրջանակներում։   


	3. Պետական աջակցության արդյունավետության գնահատման տեսանկյունից ծրագրերում կարևորում ենք կանխատեսումների բազային/զրոյական սցենարի առկայությունը (այսինքն ինչ զարգացումներ կունենա ոլորտը՝ առանց Ծրագրով նախատեսված աջակցության միջոցառումների իրականացման), որը հնարավորություն կտա գնահատելու ծրագրեր ունենալու նպատակահարմարությունը:
	Ընդունվել է։

	4. Առաջարկում ենք խմբագրել Նախագծի հիմնավորման 3-րդ կետի վերջին պարբերությունը՝ ամսական իրացվող ապրանքների քանակների առումով (նշված է 5-7 հազար տոննա Ապրանքներ, հետո նշված է 5000-7000 հազար տոննա Ապրանքներ)։
	Ընդունվել է։

	3. ՀՀ պետական եկամուտների կոմիտե
	20.01.2025 թ.

	
	N 01/3-4/84060-2024

	1. «Հայաստանի Հանրապետության ծագման ԵԱՏՄ ԱՏԳ ԱԱ 7206 (բացի 7203 ապրանքային դիրքի երկաթից), 7207, 7224, 7403, 7601, 7603 ապրանքային դիրքի ծածկագրերին դասվող ապրանքների Հայաստանի Հանրապետությունում իրացման աջակցության ծրագիրը հաստատելու մասին» Հայաստանի Հանրապետության կառավարության որոշման նախագծի հավելվածում առաջարկվում է «հարկային պարտավորություններ» բառերը համապատասխան հոլովաձևերով փոխարինել  «հարկային մարմի կողմից վերահսկվող եկամուտների գծով պարտավորություններ» բառերով այն հիմնավորմամբ, որ ՀՀ հարկային օրենսգրքի կիրառության իմաստով «հարկային պարտավորություն» եզրույթը իր մեջ ներառում է նաև այնպիսի պարտավորություններ, որոնք չեն վերահսկվում հարկային մարմնի կողմից (օրինակ` անշարժ գույքի և փոխադրամիջոցների գույքահարկի գծով պարտավորություններ), միաժամանակ, չի ներառում այնպիսինները, որոնք վերահսկվում են (օրինակ` դրոշմանիշային վճար):
	Ընդունվել է։

	2. Նախագծի հավելվածի Ձև N2-ում պահանջվող տեղեկատվության վերաբերյալ հարկ է նկատի ունենալ, որ ներկայումս հարկ վճարողների կողմից հաշվարկային փաստաթղթերում չկա ԱՏԳ ԱԱ լրացնելու պահանջ, հետևաբար՝ հարկային մարմնի կողմից հաշվարկային փաստաթղթերում հնարավոր չէ տարանջատել (հաշվառել) ըստ առանձին ապրանքների տեսակների կամ խմբերի իրացման ծավալները: Արդյունքում, հարկային մարմնի տեղեկատվական բազայում առկա տվյալներով հնարավոր չէ տրամադրել իրացման ծավալների վերաբերյալ տեղեկատվություն` ըստ ԱՏԳ ԱԱ ծածկագրերի կամ ըստ առանձին ապրանքների տեսակների: 
	Ընդունվել է։

	3. Համաձայն նախագծի, ինչպես նաև Ձև 1-ով սահմանված դիմումի հարկ վճարողները ՀՀ ՊԵԿ դիմելու են աջակցության ծրագրով նախատեսված ԱՏԳ ԱԱ ծածկագրերին դասվող բոլոր ապրանքների մասով (օրինակ 7207, 7224 և այլն) եզրակացություն ստանալու համար` կցելով Ձև 2-ում սահմանված ձևաչափի տեղեկատվությունը: Մինչդեռ, Ձև 2-ի ձևաչափից հետևում է, որ տեղեկատվությունը ներկայացվելու է միայն ԱՏԳ ԱԱ 7206 ծածկագրին դասվող ապրանքների մասով:
	Ընդունվել է։

	4.ՀՀ կենտրոնական բանկ
	23.01.2025 թ.

	
	N 15.4-07/50-25

	1. Տեղեկացնում ենք, որ «Հայաստանի Հանրապետության ծագման ԵԱՏՄ ԱՏԳ ԱԱ 7206 (բացի 7203 ապրանքային դիրքի երկաթից), 7207, 7224, 7403, 7601, 7603 ապրանքային դիրքի ծածկագրերին դասվող ապրանքների Հայաստանի Հանրապետությունում իրացման աջակցության ծրագիրը հաստատելու մասին» Հայաստանի Հանրապետության կառավարության որոշման նախագծի վերաբերյալ Կենտրոնական բանկն առաջարկություններ և դիտողություններ չունի:
	Ընդունվել է։

	5.ՀՀ արդարադատության նախարարություն
	29.01.2025 թ.

	
	N /27.1/2753-2025

	1. Նախագծի 3-րդ կետում անհրաժեշտ է վերանայել նախագծի ուժի մեջ մտնելու ժամկետը, նկատի ունենալով «Նորմատիվ իրավական ակտերի մասին» օրենքի 23-րդ հոդվածի 1-ին մասի կարգավորումները, համաձայն որոնց՝ նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից...: 
	Ընդունվել է։

	6. ՀՀ արդարադատության նախարարություն
	13.03.2025 թ.

	
	N /27.1/10998-2025

	1.  «Հայաստանի Հանրապետության ծագման ԵԱՏՄ ԱՏԳ ԱԱ 7206 (բացի 7203 ապրանքային դիրքի երկաթից), 7207, 7224, 7403, 7601, 7603 ապրանքային դիրքի ծածկագրերին դասվող ապրանքների Հայաստանի Հանրապետությունում իրացման աջակցության ծրագիրը հաստատելու մասին» Հայաստանի Հանրապետության կառավարության որոշման նախագծի 2-րդ կետում «Սույն որոշումն ուժի մեջ է մտնում պաշտոնական հրապարակմանը հաջորդող օրվանից» բառերն անհրաժեշտ է փոխարինել «Սույն որոշումն ուժի մեջ է մտնում հրապարակմանը հաջորդող օրվանից» բառերով՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 7-րդ մասի պահանջները, որոնց համաձայն՝ ներքին իրավական ակտն ուժի մեջ է մտնում հրապարակմանը հաջորդող օրվանից:
	Ընդունվել է։

	2. «Հայաստանի Հանրապետության ծագման ԵԱՏՄ ԱՏԳ ԱԱ 7206 (բացի 7203 ապրանքային դիրքի երկաթից), 7207, 7224, 7403, 7601, 7603 ապրանքային դիրքի ծածկագրերին դասվող ապրանքների Հայաստանի Հանրապետությունում իրացման աջակցության ծրագիրը հաստատելու մասին» Հայաստանի Հանրապետության կառավարության որոշման նախագծով հաստատված հավելվածի Ձևերում «կազմակերպության կամ անհատ ձեռնարկատիրոջ անվանումը» բառերն անհրաժեշտ է փոխարինել «կազմակերպության անվանումը կամ անհատ ձեռնարկատիրոջ անունը և ազգանունը» բառերով:
	Ընդունվել է։

	7. ՀՀ ֆինանսների նախարարություն
	13.03.2025 թ.

	
	N /27.1/2753-2025

	Նախագիծ 2-ով նախատեսվում է աջակցություն տրամադրել ծրագրի շահառու համարվող ՀՀ ծագման ապրանք արտադրող և սեփական արտադրանքը իրացնող իրավաբանական անձանց և անհատ ձեռնարկատերերին ապրանքի՝ ՀՀ-ում իրացման յուրաքանչյուր տոննայի համար 10 հազար դրամի չափով ապրանքի առուվաճառքի (մատակարարման) մասին պայմանագրի առկայության դեպքում։
Նախկինում մեր կողմից ներկայացված դիտարկումների հիման վրա Նախագծերը լրամշակվել են, սակայն Նախագծերի վերաբերյալ ստորև ներկայացված որոշ դիտարկումներ դեռևս արդիական են.
Նախագիծ 2
ա/ Վերնագրում և տեքստում նշված «արտահանման սահմանափակման» բառերն առաջարկում ենք հանել, քանի որ պարզ չէ թե ինչ արտահանման սահմանափակման մասին է խոսքը, նկատի ունենալով, որ «Պետական տուրքի մասին օրենքում լրացումներ և փոփոխություն կատարելու մասին» օրենքով կիսաֆաբրիկատներ համարվող սև և գունավոր մետաղների որոշ պարզ արտադրատեսակների արտահանման գործունեությունը սահմանվել է որպես լիցենզավորվող, իսկ լիցենզիաների տրամադրման համար նախատեսվում է գանձել պետական տուրք։ Վերոգրյալը վերաբերում է նաև Նախագիծ 1-ի տեքստում  նշված «արտահանման սահմանափակման» բառերին: 
բ/ Նախագծով հաստատվող ծրագրի 2-րդ կետով սահմանվում է, որ ծրագրի իմաստով տնտեսավարող սուբյեկտ են համարվում ծրագիրն ուժի մեջ մտնելու հաջորդող օրվանից մինչև 2025 թվականի դեկտեմբերի 31-ը ապրանք արտադրող և սեփական արտադրանքը իրացնող իրավաբանական անձինք և անհատ ձեռնարկատերերը, որոնք իրենց կողմից իրացված ապրանքի իրացման փաստաթղթավորման և հարկային մարմնի կողմից վերահսկվող եկամուտների գծով պարտավորությունների վերաբերյալ եզրակացություն (այսուհետ՝ եզրակացություն) ստանալու նպատակով Հայաստանի Հանրապետության պետական եկամուտների կոմիտե դիմումի ներկայացման օրվան նախորդող աշխատանքային օրվա դրությամբ չունեն հարկային մարմնի կողմից վերահսկվող եկամուտների գծով չկատարված պարտավորություններ (առանց դրոշմանիշային վճարի)։
Այս կապակցությամբ հայտնում ենք, որ պետական աջակցությամբ իրականացվող բոլոր ծրագրերի համար բարվոք հարկային պատմություն ունենալու մասով մոտեցումը (որը պետք է լինի միասնական) մշակվել է ՀՀ ֆինանսների նախարարության կողմից ՀՀ պետական կառավարման մարմինների մասնակցությամբ (այդ թվում նաև՝ ՀՀ էկոնոմիկայի նախարարության)՝ ի կատարումն 10.10.2023թ. կայացած՝ ֆինանսատնտեսական նախարարական կոմիտեի նիստի N ԿԱ/299-2023 արձանագրության 2.1-ին կետի «բ» ենթակետով տրված հանձնարարականի և ի կատարումն ՀՀ վարչապետի 29.12.2023թ. N 02/16.17/45155-2023 հանձնարարականի: Ավելին, այդ մոտեցումը համաձայնեցվել է ՀՀ վարչապետի աշխատակազմի հետ և համապատասխան հանձնարարականով ներկայացվել է պետական կառավարման մարմիններին պետական աջակցությամբ իրականացվող բոլոր ծրագրերում համապատասխան մոտեցումն ամրագրելու նպատակով։
Նշված մոտեցման համաձայն՝ բարվոք հարկային պատմություն է համարվում այն, որ հայտի ներկայացման օրվան նախորդող 365 օրերի ընթացքում հարկային մարմնի կողմից վերահսկվող եկամուտների գծով պարտավորություններ գանձելու վերաբերյալ վարչական վարույթ պետք է հարուցված չլինի, և հայտի ներկայացման օրվան նախորդող օրվա դրությամբ հարկային մարմնի կողմից վերահսկվող եկամուտների գծով ժամկետանց պարտավորություններ պետք է առկա չլինեն։
Ներկայացված մոտեցման նպատակը եղել է այն, որ պետական աջակցության ծրագրերից օգտվեն այն կազմակերպությունները, որոնք ցուցաբերել են հարկային կարգապահություն, գիտակցել են հարկերը սահմանված ժամկետում վճարելու պատասխանատվությունը նույնիսկ ֆինանսական դժվարությունների ժամանակ, քանի որ պետական աջակցության ծրագրերն էլ հենց իրականացվում են այդ պատասխանատվության շրջանակում վճարված հարկերից։
Այս առումով, հայտնում ենք, որ մեր կարծիքով, նախորդող 365 օրերի ընթացքում հարկային մարմնի կողմից վերահսկվող եկամուտների գծով պարտավորություններ գանձելու վերաբերյալ վարչական վարույթ հարուցված չլինելու փաստն ավելի լավ է նկարագրում հարկային կարգապահության սկզբունքը, քան ցանկացած պահի դրությամբ ժամկետանց պարտավորություններ չունենալու փաստը, քանի որ այս դեպքում կարելի է ամբողջ տարվա ընթացքում ունենալ բազմաթիվ դեպքեր հարկերը սահմանված ժամկետում չվճարելու մասով՝ ընդհուպ մինչև հայտը ներկայացնելուն նախորդող օրը, և վերջում կատարելով բոլոր պարտավորությունները՝ ներկայացնել հայտ և ստանալ պետական աջակցություն։
Մյուս կողմից, մեկ ծրագրի մասով նախատեսված մոտեցման փոփոխությունը խնդրահարույց է նրանով, որ կլինեն նաև պետական աջակցության այլ ծրագրեր, որոնք ընդունվել են նախատեսված սկզբունքով, և այդ ծրագրերից օգտվելու ցանկություն ունեցողները նույնպես կդիմեն համապատասխան փոփոխություններ կատարելու մասով, ինչն արդեն կփոփոխի ընտրված սկզբունքային մոտեցումը։
Հաշվի առնելով վերոգրյալը, ինչպես նաև կարևորելով հարկային կարգապահության սկզբունքը՝ առաջարկում ենք Նախագծով հաստատվող ծրագրի 2-րդ կետը խմբագրել ներկայացված մոտեցման խմբագրությանը համաձայն։
գ/ Հիմնավորման համաձայն իրացման յուրաքանչյուր տոննայի համար նախատեսված 10.0 հազար դրամի չափը ընտրվել է մեղմելու համար տնտեսվարողների կողմից ապրանքները չարտահանելու պարագայում պակաս ստացած եկամտի չափը։
Նշվում է նաև, որ օրինակ պողպատյա կիսապատրաստուկների 1 տոննան արտահանելու դեպքում տրանսպորտային ծախսի գումարը հանած, տնտեսավարողը մոտ 50 ԱՄՆ դոլար ավելի շատ եկամուտ էր ստանում, քան կստանա ՀՀ-ում իրացման դեպքում։ Ուստի հաշվարկվել է մոտ 25 ԱՄՆ դոլարի չափով օժանդակություն՝ տնտեսվարողի պակաս ստացած եկամտի չափը մեղմելու համար: Սակայն պարզ չէ՝
· առանց տրանսպորտային ծախսի եկամտի չափի հաշվարկի իրականացումը,
· եթե տնտեսավարողը ՀՀ-ում իրացման դեպքում վնասով չի աշխատում (կստանա ավելի քիչ եկամուտ) և հետագայում կարող է արտադրել բարդ ապրանք, ապա ինչու է նախատեսվում խթանել պարզ ապրանքի իրացումը ՀՀ-ում:
դ/ Հիմնավորման մեջ նշված է, որ տարեկան աջակցության գումարը կկազմի 500.0 մլն դրամ, իսկ ամփոփաթերթում նշված է, որ օժանդակության տրամադրման համար անհրաժեշտ գումարների աղբյուրը կդիտարկվի նաև ոլորտին արդեն իսկ հատկացված ֆինանսավորման շրջանակներում։   
Առաջարկում ենք Նախագծի հիմնավորման մեջ ներկայացնել, թե աջակցության 500.0 մլն դրամից ՀՀ էկոնոմիկայի նախարարության որ միջոցառումներից և որքանն է նախատեսվում վերաբաշխել և որքանը հատկացնել այլ աղբյուրներից: 
Ընդ որում, եթե աջակցության մի մասը նախատեսվում է հատկացնել ՀՀ կառավարության պահուստային ֆոնդից, ապա վերջինիս կապակցությամբ հայտնում ենք որ, ՀՀ 2025թ. պետական բյուջեով նախատեսված ՀՀ կառավարության պահուստային ֆոնդի միջոցները նախատեսվել են ելնելով բյուջետային տարվա ընթացքում հնարավոր մակրոտնտեսական ռիսկերին դիմակայելու, ինչպես նաև չկանխատեսված ելքերի ֆինանսավորման նպատակով։ Հետևաբար նշվածով պայմանավորված՝ առկա անորոշությունների պայմաններում, բյուջետային տարվա սկզբին ՀՀ կառավարության պահուստային ֆոնդի միջոցների հաշվին գումարի հատկացումը համարում ենք ռիսկային և առաջարկում ենք զերծ մնալ ՀՀ կառավարության պահուստային ֆոնդը որպես ֆինանսավորման աղբյուր դիտարկելուց:
Միաժամանակ պետական աջակցության արդյունավետության գնահատման տեսանկյունից ծրագրերում կարևորում ենք կանխատեսումների բազային/զրոյական սցենարի առկայությունը (այսինքն ինչ զարգացումներ կունենա ոլորտը՝ առանց Ծրագրով նախատեսված աջակցության միջոցառումների իրականացման), որը հնարավորություն կտա գնահատելու ծրագրեր ունենալու նպատակահարմարությունը:
	






ա/ Չի ընդունվել։
Համաձայն օրենսդրության՝ արտահանման կամ ներմուծման լիցենզավորումը, ույլտվությունների տրամադրումը սահմանվում է, որպես, արտաքին առևտրում սահմանափակում, ուստի կարավարության կողմից քանի որ այդ ապրանքների արտահանման համար սահմանվել է լիցենզավորման ընթացակարգ, հետևաբար դրանց այդ գործընթացը համրավում է արտահանման սահմանափակում։
բ/ Չի ընդունվել։
Տնտեսավարողի  նկատմամբ հայտի ներկայացման օրվան նախորդող 365 օրերի ընթացքում հարկային մարմնի կողմից վերահսկվող եկամուտների գծով պարտավորություններ գանձելու վերաբերյալ վարչական վարույթ հարուցված չլինելու դրույթը սահմանափակում է Որոշման նպատակի ամբողջությամբ և արդյունավետ կերպով իրականացումը, քանի որ Վարչական իրավախախտումների վերաբերյալ ՀՀ օրենսգրքի դրույթներով տնտեսավարողի նկատմամբ վարչական վարույթի հարուցման դեպքերը բազմաթիվ են և բազմապիսին, ընդհուպ՝ մինչև առաջացած տեխնիկական խնդիրների պատճառով հաշվարկներ չներկայացնելու կամ տնտեսավարողի մոտ առաջացած ֆինանսական խնդիրների պատճառով հարկի գումարի վճարման՝  թեկուզ մեկ օր ուշացումը։ Ուստի ստացվում է, որ պետությունը մի կողմից ստեղծում է հնարավորությւոն տնտեսության տվյալ ճյուղի զարգացման համար, մյուս կողմից՝ որոշմամբ պարտադրվում են այնպիսի պայմանների, որոնք տնտեսավարողների մեծ մասի կողմից հնարավոր չի լինում ապահովելը՝ այսպիսով գործիքը դարձնելով ոչ արդյունավետ։
Ինչ վերաբերում է չկատարված հարկային պարտավորություններին, այդ մասով Նախագծում դրույթ առկա է։
գ/ Ընդունվել է ի գիտություն։
Հիմնավորումը լրամշակվել է։
դ/ Ընդունվել է գիտություն։
Ինչպես նշված է Նախագծում, որոշումն ընդունվելուց հետո մեկամսյա ժամկետում կներկայացվի բյուջեի փոփոխությունների վերաբերյալ նախագիծ, որը կներառի նշված հարցի պատասխանը։
Ըստ էության, զրոյական սցենարի առկայությունը հիմնավորման մեջ նշված է։





